
Што гэта — клопат пра су-
часныя патрэбы “сярэднеста-
тыстычнага” беларуса ці ад-
чайная спроба заткнуць дзіркі 
яго сямейнага бюджэту?

“Тут і цяпер” паспрабавала 
разабрацца ў гэтым (у рэшце 
рэшт, гаворка ідзе пра нашы з 
вамі кроўныя грошы).

АпрАнуццА  
пА мінімуме

— Колькі-колькі на адзен-
не выходзіць? 98 тысяч? Ды 
мая жонка ў месяц толькі на 
шкарпэткі і калготкі больш 
траціць! — абурыўся ўладаль-
нік гандлёвай кропкі на адным 
з рэчавых кірмашоў Мінска, ін-
дывідуальны прадпрымальнік 
Вячаслаў Шыбека.

У вітрыне яго кіёска — ле-
гінсы па 50 тысяч за пару, 
гетры па 30, цёплыя гольфы 
ад 15 тысяч. А вось знайсці 
што-небудзь больш істотнае 
з адзення і абутку на згаданую 
суму праблематычна. Па вя-
лікім рахунку, на кірмашы і на 

ўвесь БПМ ледзь-ледзь атры-
маецца зрабіць адно з двух: 
або апрануцца (купіць як 
быццам зімовую куртку альбо 
цёплыя джынсы і швэдар), або 
абуцца (у боты фасону “бывай, 
маладосць” коштам да 250 ты-
сяч ці ў шэдэўры кітайскага 
легпраму — на сезон, затое 
танна, да 400 тысяч). У адказ 
на просьбу паказаць “што-не-
будзь да 100 тысяч” прадаўцы 
спачатку губляліся, а потым з 
дзіцячым імпэтам корпаліся 
ў глыбінях кіёскаў. У выніку ў 
патрэбнай цэнавай катэгорыі 
былі знойдзены: мужчынская 
кашуля невядомага паход-
жання, вязаныя пальчаткі, 
камплект жаночай бялізны, 
дзіцячыя валёнкі, парасон, 
летні сарафан і гумавыя боты. 
Але ўсё гэта, мякка кажучы, не 
вельмі якаснае.

17.11.18-23.11.11 г.

“Белыя
Росы”

Помнік
як ахвяРа

 
ШукАеццА
рэжысёр

сТАр. 6

Пракурор, які шэсць дзён 
фармуляваў новае абвіна-
вачанне, нечакана папрасіў 
даць яму яшчэ 20 хвілін для 
таго, каб “зрабіць новае 
абвінавачанне больш зразу-
мелым для абароны”. А калі 
вярнуўся і зачытаў яго, то ні 
адвакат, ні праваабаронцы не 
зразумелі, у чым кардыналь-
насць змен.

“Яны разглядаюць гэтыя 
грошы як прыбытак. Там ас-
ноўная фраза такая: “павод-
ле папярэдняй дамоўленасці ў 
выкананні атрыманых абавя-
зацельстваў”. Гэта значыць 
донары, якія далі яму гэтыя 
грашовыя сродкі, далі яму ней-
кае заданне, якое ён выканаў 
і атрымаў прыбытак. Гэта 
блізкае да выканання дамовы 
на выкананне нейкіх паслуг”, 
— спрабуе тлумачыць пра-
ваабаронца Уладзімір Лаб-
ковіч.

 “Перакваліфікацыя” абві-
навачання незразумелая не 
толькі яму. Паплечнік Лаб-
ковіча па “Вясне” Валянцін 
Стэфановіч таксама знаход-
зіць адрозненні толькі ў ад-
ным сказе. Ён кажа, што і сума 
нанесенай шкоды, і артыкул у 
новым абвінавачанні засталі-
ся старымі.

“Толькі гэтая фраза дада-
лася. Сутнасць засталася без 
змен. І кваліфікацыя дзеянняў 
Бяляцкага засталася без змен. 
Яму, як і раней, інкрымінуецца 
той жа самы артыкул; сума 
шкоды, нанесенай злачынс-
твам дзяржаве, засталася 
нязменнай. Фактычна ўсё тое 
ж самае. Я не ведаю, навошта 
было шэсць дзён браць”.

 Алесь ПІлеЦКІ 

 НАвІНА

 
ГісТорыя

не вучыць
сТАр. 7 

Заканчэнне  на  стар. 4-5

БелАРУсКАЯ ГАЗеТА

каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

Пасяджэнне па справе 
Алеся Бяляцкага 16 ліс-
тапада пачалося… з пе-
рапынку. 

Шэсць дзён 
на…  

адзін сказ

ці  Рэальна  жыць  на 
“ПРажыТачны  мінімум”
З 1 лістапада бягучага 
года дзяржава, як вядома, 
павысіла памер бюджэту 
пражытачнага мінімуму 
ў сярэднім на душу 
насельніцтва на 29,9% — 
да 574 790 рублёў. 

У 574 790 рублёў павінны ўвайсці асноўныя неабход-
ныя выдаткі, памер якіх для нас таксама клапатліва за-
цвердзіў Савет Міністраў:

• прадукты харчавання 58,4% (335 677 рублёў для сярэдне-
душавога БПМ),

• прадметы гардэроба 17,1% (98 289 рублёў),
• плата за карыстанне жылым памяшканнем і камунальныя 

паслугі 9,0% (51 731 рубель),
• бытавыя і транспартныя паслугі 4,6% (26 440 рублёў),
• тавары бытавога і гаспадарчага прызначэння 4,5% (25 865 

рублёў),
• узносы і плацяжы 4,1% (23 566 рублёў),
• прадметы першай неабходнасці, санітарыі, лекі 2,3% (13 

220 рублёў).
Адметная дэталь: артыкулы выдаткаў разлічаны ў цэнах… 

верасня гэтага года.

 УвАГА!

Якія заробкі, такія і кошыкі. У тым ліку і прадуктовыя.

ГАРы ПАГАНЯйлА, юРысТ: 

“нАШы  прАвААхоўнікі  прАцуюць  не  пА  ЗАконе,  
  А  пА  ЗАмове”.

— Ніхто не цісне, натуральна. Заходнія дэмакратыі проста 
канстатуюць факт, які ляжыць, як кажуць, на паверхні: нашы 
суды залежныя ад выканаўчай улады, і следства таксама. Таму 
чакаць справядлівага судовага разбору па многіх справах не 
выпадае. Нават па палітычна нематываваных. Хтосьці хоча ў 
кагосьці адняць бізнес, хтосьці — жытло. Таму заклікі людзей 
змяніць сітуацыю і прапановы выкарыстоўваць міжнародныя 
стандарты ў галіне правасуддзя ў нас называюцца палітычным 
шантажом і націскам на судовую сістэму. Калі пан Гігін меў на 
ўвазе прыняцце рашэння заходнімі краінамі ў адносінах да не-
каторых следчых, пракурораў і суддзяў аб забароне іх уезду 
ў еўрапейскія краіны, то я магу яго супакоіць: гэтыя меры ма-
ральнага і эканамічнага ўздзеяння на нашых чыноўнікаў ужыты 
абсалютна абгрунтавана. Яны ўсе далі неабвержныя нагоды і 
факты для такіх мер. Возьмем, да прыкладу, справы па падзеях 
19 снежня 2010 года. Суды незаконна асудзілі на значны тэрмін 
пазбаўлення волі многіх удзельнікаў гэтых падзей, і кіраўнік 
дзяржавы, разумеючы ўсю несправядлівасць і незаконнасць гэ-
тых судоў, праз некалькі месяцаў (нават без просьбаў гэтых люд-
зей) вызваліў іх ад зняволення актам памілавання. Дык хто ціс-
не? Захад ці прэзідэнт? Вось узор падыходу да дзейнасці судоў. 
Калі б у гэтай сістэме ўсё было па законе, а не па замове, то гэта 
была б іншая справа. Хто замову зрабіў, той замову і адмяніў.

ТАЦЦЯНА РАвЯКА, ПРАвААБАРоНЦА: 

“меркАвАнне ГіГінА не супАдАе З мАім”.
— Ён, відаць, меў на ўвазе тыя візавыя абмежаванні, што 

ўведзены ў адносінах да суддзяў, якія прымаюць рашэнні па 
палітычных справах. І чамусьці называе гэта націскам на судо-
вую сістэму. Я б сказала, што гэта толькі ацэнка дзейнасці гэтых 
суддзяў па вынясенні рашэнняў і прысудаў, дэманстрацыя краі-
намі Еўразвяза таго, што яны не хочуць бачыць гэтых людзей на 
сваёй тэрыторыі. Назваць гэта націскам і шантажом нашых не-
залежных суддзяў... У кожнага ёсць права выказваць сваё мер-
каванне. Маё меркаванне не супадае з меркаваннем Гігіна, таму 
што я знаходжуся ў шэрагу тых, у дачыненні да каго ўжываюцца 
гэтыя несправядлівыя судовыя разгляды.

УлАдЗІмІР КАРНееў, юРысТ (Гомель): 

“нА іх не ТрэбА ціснуць”.
— На іх ужо не трэба ціснуць. Іх не трэба прымушаць і запа-

лохваць. Хто цісне на людзей, якія ездзяць на “Славянскі базар”? 
Ці на тых, хто напіваецца на “Дажынках”? Гэта такі лад жыцця. 
Так што, мне здаецца, у нашых суддзяў няма ніякага дысанансу 
з сумленнем. І не таму, што ў іх няма сумлення, — яны так жыву-
ць. Гэта іх натуральныя паводзіны. І з іх пункта гледжання, у тым 
перакуленым свеце, у якім яны жывуць, на іх ціснуць усе — “во-
рагі”, “еўрасаюзаўцы”.

АлеГ ГУлАК, сТАРшыНЯ БХК: 

“цісне сАмА сісТэмА”.
— Зараз мы маем сістэму, што склалася на працягу апошніх 

гадоў. І мы можам гаварыць пра тое, што сістэма цісне. Пачы-
налася гэта ўсё ў 1997 годзе, калі суддзяў паступова пазбаўлялі 
статусу самастойнай улады, калі ўвялі сістэму ўзгаднення кан-
дыдатуры суддзяў з мясцовымі ўладамі, калі ў краіне ўмацавала-
ся неабмежаваная прэзідэнцкая ўлада без процівагі ў выглядзе 
парламента. Такім чынам суды былі растаптаныя, і адвакатура 
таксама. На сённяшні момант мы маем звыклую для суддзяў сіс-
тэму, яны ўспрымаюць сябе не як прадстаўнікоў адной з галін 
улады, а як “гасударавых людзей”, як яны самі кажуць. 

І гэты падначалены статус імі даўно ўспрыняты. І маладыя 
людзі, якія прыходзяць працаваць у суд, таксама выхоўваюцца 
ў гэтай сістэме. Таму, канечне, вышэйшым службовым асобам 
не трэба займацца кожнай судовай справай — для гэтага ёсць 
судовая вертыкаль, ёсць занальная пабудова судоў. І суддзя, як 
і іншыя чыноўнікі, пастаўлены ў наступныя рамкі: калі не пад-
парадкуешся — сыдзеш. Але, калі слесар можа знайсці працу 
ў Мінску дастаткова свабодна, то куды можа ўладкавацца суд-
дзя з чорнай меткай? А суддзя — гэта высокі сацыяльны статус, 
адпаведны ўзровень забеспячэння. І знайсці іншае месца прак-
тычна немагчыма. 

ІНэсА БАГдАНАвА, БІЗНесмеНКА (вІЦеБсК): 

“ГэТА не суды, А домАкірАўніцТвы”.
— Гэта не судовая сістэма, гэта такая работа. Суддзя —  ча-

лавек, які апошнім вырашае лёс. Ён можа памыліцца, але над ім 
ёсць яшчэ адзін суддзя.  Хіба міліцыянты, якія ламаюць дзяўчын-
кам ногі на плошчы, ненавідзяць тых дзяўчынак? Ці задаваль-
ненне атрымліваюць ад гэтага? У іх проста такая работа. 

Нашысуддзі не з’яўляюцца суддзямі ў нармальным разуменні 
гэтага слова, таму нельга гаварыць пра тое, што на іх аказваюць 
націск. Гэта частка сістэмы, як і ўсё астатняе. Як домакіраўніцтва, 
якое працуе само па сабе. 

АПыТАННе ПАдРыХТАвАў ЗмІЦеР ЗЯЗюлЯ

вАдЗІм ГІГІН, ГАлоўНы РэдАКТАР чАсоПІсА “БелА-
РУсКАЯ дУмКА”:

“ШАнТАж і ЗАпАлохвАнне сТАлі ЗвычАйным мехАніЗмАм 
нАціску нА судовую і прАвААхоўную сісТэмы белАрусі З 
боку ес і ЗША.

Сістэматычна Брусель і Вашынгтон уключаюць беларускіх 
суддзяў, пракурораў, супрацоўнікаў міліцыі і следчых у так 
званыя чорныя спісы, што само па сабе з'яўляецца заганнай 
практыкай. Мэта такога непрыхаванага націску цалкам віда-
вочная — прымусіць грамадзян Беларусі прымаць па крымі-
нальных справах, у выніках якіх зацікаўлены ўплывовыя за-
межныя сілы, неабходныя рашэнні на карысць гэтым сілам.

Беларускія суддзі і пракуроры вымушаны весці сваю дзей-
насць у вельмі няпростых умовах. Па заданні замежных цэнт-
раў, выкарыстоўваючы іх тэхнічную і фінансавую падтрымку, 
пэўныя антыдзяржаўныя элементы развязалі сапраўдны ма-
ральны тэрор у дачыненні да тых людзей, хто ўсяго толькі сум-
ленна выконвае свой абавязак”.

 дАслоўНА

хТо  ці  ШТо  цісне  на  наШу 
ПРаваахоЎнуЮ  сісТэму?

Суддзі вядома хто

Заканчэнне. 
Пачатак  на  стар. 1

днямі ўзнікла нагода 
прыгадаць адразу пра 
два “народныя сходы”: 
афіцыёзны і апазіцыйны. 
у абодвух выпадках кан-
тэкст быў правальны.

ШмАТ ШТо відАвочнА
12 лістапада ў Беларусі 

не адбылася другая частка 
абвешчанага шэрагам апазі-
цыйных актывістаў Народна-
га сходу. Фармальна можна 
запярэчыць: там-сям людзі 
сабраліся. Але, на жаль, зусім 
не ў той колькасці, каб ме-
рапрыемства набыло агуль-
нанацыянальны маштаб, як 
гэта анансавалі арганізата-
ры.

Можна зразумець логіку 
тых, хто заклікае да несанк-
цыянаванага мерапрыемства 
ў цэнтры Мінска ці дазволе-
нага — на плошчы Бангалор. 
Але рабіць несанкцыянаваны 
сход на перыферыі сталіцы… 
Арганізатары спрабавалі пат-
лумачыць, што, згодна з зака-
надаўствам, дазвол ад улад 
на народны сход не патрэбен. 
Аднак было відавочна, што 
гэтая юрыдычная зачэпка не 
спрацуе, і праваахоўныя ор-
ганы будуць кваліфікаваць 
гэтую падзею як несанкцыяна-
ваную акцыю.

Перспектыва затрымання 
на плошчы Бангалор натхніла 
нямногіх, і першы Народны 
сход, які адбыўся 8 кастрычні-
ка, атрымаўся, мякка кажучы, 
вельмі сціплым. Аднак тыя, 
хто ладзіў гэтае мерапрыемс-
тва, упарта ішлі па распраца-
ваным сцэнарыі, не зважаючы 
на яго хібы. Таму праз месяц 
другая спроба скончылася 

яшчэ больш няўдала.
Правалу сходу пасадзей-

нічаў шэраг прычын. Але 
ў першую чаргу варта ад-
значыць тое, што ідэя спа-
чатку выглядала цьмянай 
і занадта мудрагелістай. 
Арганізатары не здолелі 
растлумачыць сэнс акцыі 
дый проста праінфарма-
ваць масавую аўдыторыю 
пра месца яе правядзення 
і час.

Нельга не заўважыць і 
аб’ектыўныя цяжкасці. Насу-
перак шматлікім чаканням 
пратэстныя акцыі гэтай во-
сенню наогул не карысталіся 
вялікай папулярнасцю. “Рэ-
валюцыя праз сацыяльныя 
сеткі” не здолела аднавіць 
“маўклівыя серады”. Няглед-
зячы на тое, што паліва для 
аўтамабіляў даражэла не адзін 
раз, чарговы “Стоп-бензін” не 
адбыўся.

“хоць нічым не 
забяспечаныя грошы 

друкаваліся менавіта пад 
выкананне папярэдняй 

праграмы лукашэнкі пад 
умоўнай назвай  
“500 долараў”.

Адна з прычын пасіўнасці 
грамадства ў тым, што яно не 
бачыць прывабных альтэрна-
тыўных лідараў. Таму, нават 
раззлаваўшыся на Лукашэнку, 
людзі не спяшаюцца выходзіць 
на вуліцы, каб прадэманстра-

ваць сваё незадавальненне.

сход як пусТыШкА
Але ж настроі электарату 

падыходзяць да небяспечнай 
для ўлады мяжы. І гэта адчуў 
кіраўнік дзяржавы: Лукашэнка 
раскрытыкаваў урад за “рынка-
выя выкрутасы” і запатрабаваў, 
каб прэм’ер-міністр Міхаіл Мяс-
ніковіч выконваў рашэнні Усебе-
ларускага народнага сходу, які 
адбыўся напрыканцы 2010 года. 
Падчас таго перадвыбарнага 
шоу, у якім бралі ўдзел выключ-
на прыхільнікі ўлады, сапраўды 
былі агучаны вельмі амбітныя 
планы — напрыклад, цягам 
наступнай пяцігодкі павысіць 
сярэдні заробак з 500 да 1000 
долараў. Але замест стабільнага 
росту ў выніку дэвальвацый ён 
ляснуў да 270 долараў.

Цяпер Лукашэнка робіць 
выгляд, што не мае аніякага 
дачынення да праблем, што 
ўсплылі на паверхню ў 2011 
годзе. Хоць нічым не забяс-
печаныя грошы друкаваліся 
менавіта пад выкананне яго 
папярэдняй праграмы пад 

умоўнай назвай “500 дола-
раў”. У выніку гэта прывяло да 
дзікунскіх праблем з валютай 
(прыгадайце чэргі ля абменні-
каў на працягу некалькіх меся-
цаў), абвалу рубля і шалёнага 
росту цэн.

У выніку так званы Усебе-
ларускі народны сход стаў 
“пустышкай”, якая не мае 
абсалютна ніякага ўплыву на 
падзеі ў краіне. Так, цацка, каб 
пацешыць Лукашэнку фаль-
шывымі праявамі “ўсенарод-
най любові”.

Калі ж цяпер кіраўнік 
дзяржавы апелюе да гэтага 
форуму, то чаму не склікаюць 
яго зноў? Хай Усебеларускі на-
родны сход пастановіць, што 
долар павінен зноў каштаваць 
3000 рублёў, і верне цэны на 
ўзровень снежня 2010-га. Уяві-
це сабе, як было б файна!..

Аднак Лукашэнка чамусьці 
не спяшаецца задзейнічаць 
гэты механізм. І праўладны 
сход застаецца значна боль-
шай недарэчнасцю, чым апазі-
цыйны.

вАлЯНЦІН сыч

вяРнуць  долаР  за  3000 
РуБлёЎ

вынік справы Грамовіча гэта па-
цвердзіў, мяркуе сяргей сацук.

Беларускі вайсковы суд 15 лістапада 
абвясціў прысуды ў так званай «справе 
Грамовіча». Амаль усім фігурантам спра-
вы вынесеныя апраўдальныя прысуды. 
Што азначае гэтае рашэнне суда з пункту 
гледжання барацьбы розных груповак у 
сілавых ведамствах?

Галоўны рэдактар электроннай газэты 
«Ежедневник» Сяргей Сацук мяркуе: гэта 
вынік таго, што

кантроль над сілавікамі пераняў Вік-

тар Лукашэнка і канфлікты «разрульвае» 
цяпер ён.

«Барацьба ў сілавых ведамствах за-
кончылася даўно, гады два таму, — кажа 
Сацук, які мае шмат кантактаў у сілавых 
структурах. — Гэта толькі адгалоскі той 
барацьбы. За матыў апраўдання ўзята 
тое, што следчая Байкова падчас следс-
тва перавысіла свае паўнамоцтвы. На 
падставе гэтага доказы, сабраныя яе ка-
мандай, былі прызнаныя несапраўднымі. 
Гэта адгалоскі старой барацьбы сілавых 
ведамстваў, якой ужо няма. Зараз усё ідзе 
ў адзін бок, да Віктара Лукашэнкі».

Сацук звяртае ўвагу, што ў часе 
прызначэння Следчага камітэта побач з 
Вакульчыкам сядзеў Віктар Лукашэнка.

Спачатку пазіцыя старэйшага сына 
кіраўніка дзяржавы была ўзмоцненая 
праз КДБ і Памежны камітэт, потым праз 
Аператыўна-аналітычны цэнтр, а цяпер і 
праз Следчы камітэт.

На думку Сацука, 
гэта няправільная сітуацыя. Кіраўнік 

дзяржавы зараз будзе абапірацца толькі 
на адзін пункт гледжання: свайго сына і 
ягонай каманды.

Таму памыліцца ў такіх абставінах 
значна прасцей, і памылка будзе больш 
прыкметнай.

ПАводле РАдыё «свАБодА»

«усё у Руках вікТаРа лукаШэнкі»

Згодна з рашэннямі таго сходу мы ўжо павінны жыць  
“як  у  Еўропе”

 Большасць жа прадаўцоў 
на маю просьбу паказвалі ў 
бок сэканд-хэндаўскіх разва-
лаў: “Вам туды!” У дзень заво-
зу, расказваюць заўсёднікі, 
цалкам можна абзавесціся 
2-3 практычна новымі рэчамі 
па цане ад 30 да 50 тысяч, але 
гэта калі не праспаць пача-
так разбору і не пагрэбаваць 
перабіраннем на працягу не-
калькіх гадзін стосаў пакаме-
чанай вопраткі.

Дзеля аб’ектыўнасці вы-
рашаю напрыканцы марна-
га шопінгу зазірнуць яшчэ ў 
бліжэйшы гандлёвы цэнтр. 
Цікава, што прапаноўваюць 

вядомыя беларускія вытвор-
цы бялізны?

З першага павільёна выход-
жу засмучаная: прыстойны 
жаночы камплект абыдзец-
ца сама меней у 150 тысяч, а 
сапраўды прыгожы — удвая 
даражэй… Але ў наступнай 
краме я разумею, што не мела 
рацыі, і пачынаю нервова хіхі-
каць: 150 тысяч за камплект 
дорага? А 250 за піжаму? А 300 
за дамашнюю сукенку? Кара-
цей, нават падвоенай “гардэ-

робнай” сумы ў 196 тысяч мне 
хопіць у лепшым выпадку на 
трусы (сабе і мужу) і футболку 
(каму-небудзь аднаму з нас).

У буціках сітуацыя яшчэ 
горшая: БПМ хопіць альбо на 
джынсы (распродажныя, 3 ма-
дэлі, 3 памеры), альбо на дзіця-
чую зімовую куртку, альбо на 
мужчынскі лазневы халат. З 12 
павільёнаў толькі ў чатырох 
знайшліся рэчы коштам да 100 
тысяч. “Слухай, як жа пашанца-
вала, што нам з табой у гэтым 
годзе нічога з вопраткі не трэ-
ба!” — шчыра рэзюмаваў муж, 
выслухаўшы маю справаздачу.

пАесці  і  
не  “скАпыціццА”

З мінчанкай Інай Саковіч, 
маці маленькіх двайнятак, за-
ходзім у адзін з буйных сталіч-
ных гіпермаркетаў. Іна — за 
прадуктамі для сям’і на тыд-
зень, я — даведацца аб тым, 
ці ўпішацца сярэдняя сям’я ў 

“сярэднестатыстычны” харчо-
вы артыкул БПМ.

Ніякіх там шыкоўных ла-
сункаў, на мой погляд, Іна не 
бярэ: строга па спісе закідвае 
ў вазок крупы, алей, малоч-
ныя прадукты, пару боханаў 
хлеба, бройлерную тушку, 
агародніну, нізку бананаў, 
гарбату і г.д. На выхадзе піль-
на вывучаем чэк, з дапамогай 
калькулятара “выкрэсліваем” 
усе нехарчовыя тавары, і ўсё 
адно атрымліваецца немалая 
сума — больш як 250 тысяч.

— І гэта я яшчэ не брала ні 
рыбу (тут яна дарагаватая), ні 
мясныя прадукты, ні кашу, ні 
печыва для малых, — сумна 
ўсміхаецца Іна. —У нас, калі 
падлічыць, кожны тыдзень 
толькі на ежу ідзе амаль што 
той самы БПМ — больш за 
500 тысяч. Я ўжо адмыслова 
наядаюся перад паходам у 
краму, і ўсё адно часам не ўт-
рымліваюся і набываю якую-
небудзь смакату. Вось і выйш-
ла з запланаванага бюджэту. 
А калі выпадае нейкае свята, 
то смела дабаўляй тысяч 200, 
сама менш…

 Муж у Іны, між іншым, во-
пытны тынкоўшчык, які са 
сваёй з будаўнічай брыгадай 
не сядзіць без працы нават у 
крызіс і ў дом стабільна пры-
носіць 400 долараў. Таму Іна, 
магчыма, крыху і прыбядняец-
ца (па беларускай традыцыі), 
але факт застаецца фактам: на 

прадугледжаную нарматывам 
“харчовую” суму асабліва не 
разгонішся. А калі паспрабава-
ць пражыць на яе цэлы месяц?

экАном не экАном
Нагадаем, што, згодна з 

цяперашнім сярэднедушавым 
БПМ, на харчы ў месяц можна 
будзе патраціць 335 677 руб-
лёў.

“Тут і цяпер” склала міні-
мальны (!!!) прадуктовы на-
бор на гэты тэрмін для добра-
ахвотніка-эксперыментатара, 
у адпаведнасці з разлічаным 
Міністэрствам працы і са-
цыяльнай абароны складам 
мінімальнага спажывецкага 
кошыка для працаздольнага 
насельніцтва.

Мяркуйце самі:
— 6 кг хлеба і 3,6 кг батона,
— 180 г аўсянкі,
— па 450 г рысу і макаро-

ны,
— па 200 г грэчкі, ячных 

круп, проса і бабовых,
— 10 кг бульбы; 2,5 кг ка-

пусты, па 1,8 кг буракоў і мор-
квы, па 1,5 кг памідораў, агур-
коў, цыбулі,

— 750 г кансерваў з агарод-
ніны,

— крыху больш як 3 кг са-
давіны ды 2,5 л соку;

з малочнага:
— 5,5 л малака, 4,5 л кіс-

ламалочных прадуктаў, 450 
г смятаны, 1,1 кг тварагу, 900 
г сметанковага масла, 200 г 
сыру;

з мяса:
— 1,7 кг ялавічыны, толькі 

640 г свініны, 220 г субпрадук-
таў, 1 кг каўбас, 1,5 кг птушкі,

— 975 г свежай або маро-
жанай рыбы і 300 г салёнай;

а яшчэ:
—22 штукі яек,
— 2 кг цукру, 300 г солі,
— 640 г алею і менш як 100 

г маргарыну ці іншага тлушчу,
— 0,5 кг мукі;

ці  Рэальна  БелаРусам  жыць 
на  “ПРажыТачны  мінімум”?

Выніковы спіс прадуктаў разглядае ўрач-дыетолаг Іры-
на Бяляцкая.

— Ох, які эканомны паёк! — здзіўляецца яна. — Пражыць 
на такім рацыёне месяц, у прынцыпе, можна, але здароўя гэта 
дакладна не прыбавіць. Бялкоў, асабліва жывёльных,  вельмі 
мала. І дзе карысныя вугляводы, кальцый, ёд, фосфар, іншыя 
неабходныя мінеральныя рэчывы? Бульба ў такой колькасці 
(амаль паўкілаграма штодня) таксама не ёсць добра. Дый 
па каларыйнасці ледзь-ледзь набіраецца мінімум: для мужчын 
працаздольнага ўзросту гэта ў сярэднім 2500–3100 Ккал у сут-
кі і для жанчын — 2100–2500. Дзяцей, пажылых, хворых людзей 
трымаць на такім рацыёне адназначна нельга.

 меРКАвАННе сПеЦыЯлІсТА

“нават падвоенай 
“гардэробнай” сумы ў 
196 тысяч мне хопіць 
у лепшым выпадку на 

трусы (сабе і мужу) і 
футболку (каму-небудзь 

аднаму з нас)”.

“З 12 павільёнаў толькі ў 
чатырох знайшліся рэчы 

коштам да 100 тысяч”

Заканчэнне. 
Пачатак  на  стар. 1

Нікому не ўтаймаваць шалёны рост коштаў

— 350 г сухафруктаў;
— 70 г гарбаты.
Цукеркі, мёд, грыбы, арэхі, 

спецыі, а таксама алкаголь 
у мінімальным спажывецкім 
кошыку не прадугледжаны. 
Але нават без іх менш чым на 
510 тысяч наш “прадуктовы 
кошык” не пацягнуў. Каб ук-
ласціся ў грашовыя нормы, 
выкідваем дарагія сухаф-
рукты і агуркі, замяніўшы іх 
гарбузам; выкрэсліваем ба-
бовыя, проса, грэцкія і ячне-
выя крупы і дадаём яшчэ 1 кг 
бульбы; замест масла і смята-
ны возьмем спрэд і смятанны 

прадукт; скумбрыю заменім 
таўсталобікам, адмовімся ад 
ялавічыны і свініны на карыс-
ць пельменяў, сасісак і кры-
вяной каўбасы; замест сокаў 
варым кампот з дармавой 
шыпшыны… Усё адно атрым-
ліваецца каля 375 тысяч. Была 
не была: выкідваем 0,5 кг тва-
рагу, кіло цукру, 0,5 кг курыцы, 
сыр і пару літраў малака. Калі 
страўнік з такім падыходам 
не пагодзіцца, наварым яшчэ 
некалькі кіло бульбы — хіба 
шкада?

вІКТоРыЯ ПРАКАПовІч

нА ШТо хопіць усяГо бпм
Прадукты харчавання
58,4% БПМ: 1 кг экзатычных лічы (301 000) або пітахаіі (313 

000); 0,5 кг свежай імпартнай ажыны (350 000) або 4,5 мяшка 
сваёй бульбы.

Увесь БПМ: 1 бутэлька Хенэсі ХО (ад 500 000); 1 бутэлька 
джыну (270 000) + 1 бляшанка чырвонай ікры (108 000—120 
000) + 1 кг грэцкіх арэхаў (200 000—220 000) або 5 пакецікаў 
семак (3700) і 29 бутэлек гарэлкі (19 000).

Вопратка, абутак
17,1% БПМ: гумавыя боты (80 000—105 000), дзіцячыя 

валёнкі (90 000—120 000) або жаночая сукенка (40 000—95 
000), мужчынскі джэмпер (60 000—120 000)  беларускай вы-
творчасці.

Увесь БПМ: брэндавыя джынсы (ад 460 000 на распрода-
жы), зімовая дзіцячая куртка ці камбінезон (280 000—800 000); 
камплект жаночай бялізны “Мілавіца” (200 000— 450 000) або 
польскія дэмісезонныя мужчынскія туфлі (250 000—600 000).

Камунальныя паслугі і жыллё
9,0% БПМ: жыроўка двухпакаёвай кватэры (ад 85 000) без 

электрычнасці, газу, ацяплення, тэлефону, інтэрнэту або 1-па-
каёвая кватэра на ўскрайку Мінска на суткі (ад 10 долараў).

Увесь БПМ: 0,03—0,06 кв.м кватэры ў новабудоўлях (850—
1300 долараў за 1кв. м), пакой у Мінску на месяц (450 000—600 
000) або аднамесны нумар ў гасцініцы ў Міры (62 460) на 9 дзён.

Транспартныя паслугі
4,6% БПМ: праязны на 1 від транспарту на паўмесяца (26 

900);  20 паездак на гарадскім транспарце ў Мінску (26 000) або 
24 паездкі ў абласным ці раённым цэнтры (26400).

Увесь БПМ: 1 паездка цягніком у Маскву і назад (плацкарт 
296 000 у адзін бок) або 5 разоў туды і назад аўтобусам Мінск—
Полацк (сярэдні кошт білета 50 000 рублёў), або 107 літраў бен-
зіну АІ-95.

Прадметы бытавога і гаспадарчага прызначэння
4,5%БПМ: пральны парашок Tide 900 г (24 000—26 000) або 

беларускі “Мара” 2 кг (30 000).
Увесь БПМ: 1 ЗВЧ-печка “Гарызонт” (550 000—570 000); кас-

труля Berghoff 2—2,5л (550 000—610 000) або набор сталовага 
посуду з 19—30 прадметаў (480 000—650 000).

Прадметы санітарыі і гігіены, лекі
2,3% БПМ: 1 дэзадарант (9 000—25 000) або 30 упаковак 

бінтоў (450—500 рублёў).
Увесь БПМ: 2 вялікія ўпакоўкі “Віагры” (245 000—440 000); 

32 ўуакоўкі “Арбідолу” (16 000—18 000) або 1 металакераміч-
ная каронка на зуб (без устаноўкі і кошту матэрыялаў – ад 500 
000).

ЗАЎВАГА: усе разлікі рабіліся ў сярэдніх цэнах па Мінску на 
пачатак лістапада.

Дарэчы, паводле вынікаў апытання сайта Mojazarplata.by, 
кожны пяты беларус траціць на харчаванне больш за 80% за-
робку. І няма ніякіх падстаў спадзявацца на тое, што гэтая пра-
порцыя зменіцца ў недалёкай будучыні. 

 КРыЗІсНы КАльКУлЯТАР:

700 Тысяч 
даПамогі для 
маці-геРаіні 

Узнагароду даюць жан-
чынам, якія нарадзілі пяць і 
больш дзяцей. У Алены Раб-
коўскай з вёскі Тракенікі іх 
пяць — 2 дзяўчынкі і 3 хлоп-
чыкі. Да дэкрэтнага адпачын-
ку Алена працавала ў школе 
гардэробшчыцай. 

Алена пагадзілася пагава-
рыць з «Еўрарадыё» па тэле-
фоне, “пакуль малая глядзіць 
мульцік”. 

Еўрарадыё: З кім пакінеце 
дзяцей, калі паедзеце ў Мінск 
забіраць узнагароду?

Алена: “Дачка будзе пры 
маме, а гэтыя — у школе… 
Ужо ўсе школьнікі, толькі ма-
лой два гады споўнілася”.

Пакуль Алена не працуе, 
сям’я жыве на заробак мужа. 
Акрамя гэтага, атрымлівае па 
140 тысяч дапамогі на адно 
дзіця ў месяц.

Алена: “Я толькі 50% ат-
рымліваю ад дапамогі, на пя-
цярых дзяцей бяру толькі 700 
тысяч. Мне 100% не выход-
зіць, таму што ў мужа нібыта 
вялікі заробак. Дык што гэта? 
Пяць дзяцей — і 700 тысяч… 
Канешне, гэта не грошы”.

Цікаўлюся, які такі вялікі за-
робак атрымлівае муж. Аказа-
лася, гэта каля трох мільёнаў. 
Але калі да гэтай лічбы дада-
ць 700 тысяч і падзяліць на 7 
(колькасць людзей у сям’і), то 
сума будзе ў межах пражытач-
нага мінімуму. Вельмі добра 
выручае гаспадарка, адзначае 
Алена. 

“На маю сям’ю цяпер гэта 
не грошы, -- кажа яна. -- На 
самую маленькую касцюм на 
зіму купіць — 500 тысяч. Ну 
дык што? Каб гэта на кожнага 
па столькі, дык я разумею. Гас-
падарку трымаю, тое-сёе... ”.

Надзея Пятрэнка з Гоме-
ля таксама атрымае ордэн 
Маці. Раней яна працавала на 
“Гомельдрэве”, цяпер беспра-
цоўная.

“Штораз падымацца а пя-

тай раніцы, каб сябе прывесці 
ў парадак, дзяцей апрануць 
у садок, мне маральна было 
цяжка… Дзяцей шмат, часам 
дзіця хварэла, а начальніку 
майму гэта не падабалася… 
Але калі б я адразу сказала, 
што ў мяне 6 дзяцей, то мяне 
на працу ніхто не ўзяў бы”.

У Надзеі Пятрэнка ажно 
шэсць дзяцей!

Надзея: “Старэйшы, Коля, 
вучыцца ў каледжы, ужо за-
канчвае. Саша і Паша вучацца 
ў школе. Машанька ходзіць у 
першы клас, займаецца спар-
тыўнай гімнастыкай. Яшчэ 
адна дзяўчынка наведвае 
дзіцячы садок. Самаму ма-
ленькаму, Максіму, чацвёрты 
год ідзе, ён таксама ў сад ход-
зіць”.

Выхоўваць дзяцей дапа-
магаюць дзядуля з бабуляй і 
муж. Калі пытаюся, ці хапае 
грошай, Надзея адказвае, што 
“не ў грошах шчасце”. З дапа-
могай дзяржавы яна пабуда-
вала дзве кватэры: трох- і ча-
тырохпакаёвую.

“Я ніколі не скарджуся на не-
дахоп грошай, закаткі раблю. 
З бульбай нам дзяржава дапа-
магла -- дала грошы, каб мы 
купілі”.

Еўрарадыё:  А колькі муж 
зарабляе?

Надзея:  Мільён дзвесце, 
прыкладнаю.

Здзіўляюся, як можа хапаць 
такіх грошай на двух дарос-
лых і шасцярых дзяцей. 

Надзея: “Маша ідзе ў 
першы клас, дык трэба, каб 
больш-менш ужо была апра-
нута. А Наташка ў асноўным за 
Машай даношвае, у маёй сяст-
ры дачка, дык яна дапамагае, 
дае нейкія рэчы. А так — што 
застаецца. Натуральна, цяжка-
вата з рэчамі… Часам суседка 
можа даць старэйшаму сыну 
джынсы… Заўсёды дапамагае 
рэчамі”.

НАсТА мАНЦэвІч 

«еўрарадыё» даведалася, як жывуць жанчыны, якіх 
прэзідэнт узнагародзіў ордэнам маці.

днямі гендырэктар кіна-
студыі “беларусьфільм” 
Алег сільвановіч заявіў, 
што нацыянальная кіна-
студыя мае намер зняць 
працяг супервядомай 
камедыі “белыя росы”.

Ці сапраўды сёння наспела 
патрэба зняць працяг “Белых 
Рос”? Ці вяліся ўжо перамовы 
аб здымках з тым жа Мікала-
ем Карачанцавым, які сыграў 
адну з галоўных роляў у філь-
ме? І, самае галоўнае, хто буд-
зе здымаць працяг карціны?

Гэтыя і іншыя пытанні “Тут 
і цяпер” адрасавала вядома-
му драматургу, лаўрэату 
Дзяржпрэміі, аўтару 
сцэнарыя “Белых Рос” 
Аляксею Дудараву.

— Патрэба ёсць, 
— адназначна адка-
заў Аляксей Ануф-
рыевіч. — Калі бела-
рускі кінематограф 
прапусціць такі ма-
тэрыял, ужо маючы 
за плячыма “Белыя 
Росы”, то гэта будзе 
яго вялікай памылкай. 
Трэба было даўным-даў-
но зняць, але ўсё было 
неяк не да гэтага…

— Яшчэ, відаць, калі 
Дабралюбаў быў жывы, 
так?

— Шкада, але на той мо-
мант, калі гэтая думка прыйш-
ла мне ў галаву, Ігар Міхай-
лавіч ужо не мог працаваць…

Некалькі дзён назад ад-

былася мастацка-вытворчая 
рада, на якой гэты кінапраект 
быў ухвалены. Цяпер самае 
галоўнае — знайсці рэжысё-
ра, які возьмецца ўсё гэта 
ўвасабляць. І тады можна з 
кінааповесці пачынаць рабіць 
кінасцэнар.

— Ужо вызначыліся з 
рэжысёрам?

— Пакуль не. Але самае 
важнае — каб не было ніякіх 
выкрунтасаў і эксперымен-

таў. Спадзяюся, што буду пры 
ўсім гэтым прысутнічаць і не 
дапушчу, каб гэта быў нейкі 
зляпаны рымейк або кінама-
лява, якая будзе трымацца на 
паверхні выключна за кошт 
поспеху і сапраўднай працы 
папярэднікаў. Гэтага нельга 
рабіць, бо гэта будзе здрада. І 
перад Дабралюбавым, і перад 
Новікавым, і перад Санаевым, 

і перад усімі тымі, хто ства-
раў “Белыя Росы”. Трэба 

захаваць па-дабралю-
баўску кранальныя ін-
танацыю, атмасферу, 
і, самае галоўнае, па-
важлівае стаўленне 
да зямлі, да Беларусі, 
да чалавека. Я пера-
кананы, што людзі 
не мяняюцца. Мяня-

ецца свет, надвор’е, а 
нашы думкі, памкнен-

ні, погляды, адносіны з 
высокім застаюцца тымі 

ж самымі. І тыя ж самыя ге-
роі, і дзеці нашы — яны нас 
паўтараюць. А тое, што ад-
бываецца ўсюды, — гэта як 
надвор’е, непагадзь нейкая: 
яна прыйдзе, адыдзе і потым 
зноў дойдзе. Вось такі пады-
ход патрэбен… 

Важна, каб рэжысёр, які 
будзе працаваць над філь-
мам, адчуў гэты матэрыял. 
І каб зрабіў не паўтарэнне 
дабралюбаўскіх “Белых рос”, 
а самастойны твор, які можна 
глядзець, нават не бачыўшы 
першы фільм. Але першая і 
другая работы павінны быць 
знітаваны пачуццямі…

— А хто будзе займацца 
пошукам рэжысёра?

— Вядуць перамовы Алег 
Сільвановіч і кінастудыя “Бе-
ларусьфільм”. Самае галоў-
нае не тое, каб кандыдатура 
рэжысёра мяне задаволіла, 
а каб я адчуў, што ў чалавека 
ёсць такое імкненне, пра якое 
я гаварыў раней. Мне ўжо не 
трэба ні імя рабіць, ні зарабля-
ць. І, дарэчы, калі здымалі “Бе-
лыя росы”, мы з Дабралюба-
вым ні пра славу, ні пра грошы 
нават і не думалі. Працавалі з 
задавальненнем і асалодай, і 
вось маем тое, што маем… 

— Можа, ужо вялі пе-

рамовы з той жа Галінай 
Польскіх, Мікалаем Кара-
чанцавым, Наталляй Хара-
хорынай?

— Пакуль што не. Дарэчы, 
у матэрыяле, калі чыталі, ёсць 
роля і для Мікалая Пятровіча 
Карачанцава. Калі нехта не 
заўважыў, дык трэба аб гэтым 
сказаць. Але гэта ні ў якім вы-
падку не выкарыстанне яго 
імя, і тым больш яго стану — 
гэта грэх!

— Наколькі я зразуме-
ла, праект “Белыя росы-2” 
будзе рэалізоўвацца бліжэ-
йшым часам?

— Бліжэйшым часам гэта і 
трэба рабіць, бо тыя ж Генадзь 
Гарбук, Галіна Польскіх, На-
талля Харахорына сёння ўжо 
сталі тымі, кім былі Усевалад 
Санаеў і Барыс Новікаў. Гэта 
пакаленне, якому трэба, што 
называецца, уладкаваць сваіх 
дзяцей, дачакацца ўнукаў і 
зрабіць усё, каб на зямлі “Бе-
лых Рос” заўсёды была чыстая 
раса…

мАРыНА мІТ

хТо Будзе здымаць  
ПРацяг “Белых Рос”?

для Тых, хТо не ў Тэме
• Фільм “Белыя росы” зняў народны артыст, рэжысёр Ігар 

Дабралюбаў, які пайшоў з жыцця 19 ліпеня 2010 года на 77-м 
годзе.

• “Белыя Росы” з’явіліся на экране ў мінулым стагоддзі — у 
1983 годзе. Але і сёння фільм не састарэў, і многія з цікавасцю 
пераглядваюць яго шмат разоў.

• Актрыса Наталля Харахорына, якая сыграла ў фільме паш-
тальёнку Веру, у адным са сваіх інтэрв’ю адзначыла, што ў яе як 
у артысткі ёсць дзве "візітныя карткі" — роля Машы ў фільме 
"Піраты ХХ стагоддзя" і роля Веры ў "Белых Росах".

• На адной з сустрэч з гледачамі, што на пачатку кастрычніка 
прайшла ў Магілёве, аўтар сцэнарыя “Белых Рос” Аляксей Дуда-
раў прызнаўся, што не зразумеў, у чым поспех карціны, няглед-
зячы на, здавалася б, “звычайны” прафесіяналізм усіх акцёраў, 
рэжысёра і ўсіх, хто мае дачыненне да стварэння кінастужкі.

• “Але цягне ў Белыя Росы, і шчасце таму народу, які мае такі 
фільм!” — заявіў Аляксей Дудараў, усклікнуўшы: "Жыве Бела-
русь!”.

• Аляксей Дудараў напісаў працяг “Белых Рос” — кінааповес-
ць друкавалася ў адной з дзяржаўных газет, ужо нават кніжка 
выйшла. Дудараў перакананы, што гэты працяг “Белых Рос” буд-
зе цікавы гледачам.

прА ШТо пісАў  
дудАрАў?

“Белым Росам” па-раней-
шаму не даюць жыцця, — 
распавядаў ён Еўрарадыё. 
— Андрэй Ходас, старэйшы 
сын з сям'і Ходаса, пераб-
раўся ў вёску, з якой яго 
зноў высяляюць, таму што 
там плануецца будаўніцтва 
элітнага катэджнага пасёлка 
пад назвай Белыя Росы. Яму 
прапаноўваюць кватэру ў 
горадзе, а ён працівіцца. Не 
хоча ляцець з вёскі і бусел, 
які жыве на высмаглым дубе.

У Ходасаў з'явіліся ўнукі. 
І вось яны ўсе збіраюцца на 
гэтым хутары, адкуль Анд-
рэя высяляюць, каб адзна-
чыць 100-гадовы юбілей ба-
цькі…".

Аляксей Дудараў упэў-
нены, што здымаць “Белыя 
Росы-2” трэба ў тых жа мес-
цах, дзе здымаў і Дабра-
любаў, бо “хоць мясціны і 
змяніліся, але энергетыка 
захавалася”.

 дАРэчы



7www.svabodaby.net 17.11.11-23.11.11 г.

манумент «Ахвярам 
неабгрунтаваных рэпрэс-
ій», узведзены ў канцы 
90-х мінулага стагоддзя 
на плошчы перамогі, 
застаўся недабудаваным.  

кАлі ЗА спрАву бяруццА 
“чырвоныя мэры”

Менавіта ў тыя часы мясцо-
выя чыноўнікі гарвыканкама 
ламалі галаву над тым, што на-
пісаць на помніку.

Ідэя яго ўсталявання не 
вельмі ім падабалася. Гора-
дам тады кіраваў так званы 
“чырвоны мэр” — Уладзімір 
Раманоўскі (ён сам сябе так 
пазіцыянаваў). 

Раманоўскі стрымліваў 
развіццё ў Бабруйску пры-
ватнага прадпрымальніцтва і 
розных грамадскіх праектаў, 
якія не адпавядалі яго «чырво-
ным» поглядам. Пасля інтэрв'ю 
заходняй тэлекампаніі, у якім 
бабруйскі мэр заявіў, што ён 
— камуніст і ганарыцца гэтым, 
з яго смяяўся ўвесь свет. Але 
бабруйчанам, між тым, было 
не да смеху, паколькі ім з гэтым 
“горам” трэба было неяк жыць.

Уладзімір Раманоўскі спа-
чатку накінуўся на праект па 
будаўніцтве праваслаўнай 
капліцы на гарадскіх могілках, 
маючы намер яго забараніць. 
Калі ж «усім светам» удалося 
яго супакоіць з гэтай нагоды,  
ён стаў «змагацца» з праектам 
па ўзвядзенні помніка ахвя-
рам палітычных рэпрэсій на 
плошчы Перамогі.

ЗАсТАўся ў “ЗрэЗАным” 
выГлядЗе

Гэтым праектам займала-
ся Ганна Бакач — тагачасны 
прэзідэнт Беларускай аса-
цыяцыі ахвяр палітычных 
рэпрэсій, якая кіравала баб-
руйскім аддзяленнем БААПР.

Чалавек гэта быў энергіч-
ны і дзёрзкі. Спачатку ў Ганны 
атрымалася «выбіць» ва ўлад 
трохпакаёвую кватэру пад 

офіс аддзялення БААПР (у бяс-
платную арэнду), затым — ад-
крыць у гэтым офісе (1995 г.) 
адзіны на постсавецкай прас-
торы музей ахвяр палітычных 
рэпрэсій 1920—1980 гадоў.

Потым, ужо ў пачатку 
2000-х, улады ачухаліся і, як 
мяркуюць многія, дзякуючы 
«раскансерваваным» агентам 
яшчэ савецкіх часоў, змаглі 
пасунуць непадкантрольнага 
прэзідэнта з ўсіх яго пасад.

Неўзабаве закрылі і музей, 
і сам бабруйскі офіс БААПР. А 
Ганна Бакач, не вытрымаўшы 
ўсяго гэтага, памерла некалькі 
гадоў назад…

Але помнік застаўся. Хоць 
і ў «зрэзаным» выглядзе, так 
бы мовіць: улады не далі Ганне 
Бакач завяршыць задуманае, 

змяніўшы праект ужо ў час яго 
рэалізацыі.

Так, калі спачатку па праекце 
планавалася, што помнік будзе 
ўяўляць сабой сімвалічную кап-
ліцу — чатыры калоны і купал 
над імі, а пасярэдзіне — камень 
з крыжам і чалавекам на ім, то ў 
выніку засталіся толькі камень і 
пляцоўка пад капліцу. Прычым, 
надпіс, размешчаны на камені, 
здзіўляе сваёй шчырасцю. Безу-
моўна, у бабруйскіх улад здары-
лася «агаворка па Фрэйдзе», і на 
мемарыяльным камені з'явіўся 
надпіс «Бабруйчанам — ахвярам 
неабгрунтаваных рэпрэсій».

Зразумела, палітычныя ах-
вяры павінны быць рэпрэсіра-
ваны «абгрунтавана», і пажа-
дана — «добра» абгрунтавана. 
Як, напрыклад, тыя палітыч-
ныя зняволеныя, што пакутую-

ць у беларускіх турмах сёння.
А бабруйскі помнік цяпер 

сам выглядае як самая сап-
раўдная ахвяра. 

Анжэла Бакач (дачка 
Г.М.Бакач):

— 30 кастрычніка, у Дзень 
памяці ахвяр палітычных 
рэпрэсій, я звярнула ўвагу на 
тое, што помнік руйнуецца: у 
некаторых месцах адвальваец-
ца абліцоўка, у занядбанні цэ-
ментавыя прыступкі, што вяду-
ць да яго... Я адразу звярнулася 
ў мясцовыя органы ўлады, па-
тэлефанавала ў прыёмную 
гарвыканкама — раз, потым 
другі... У мяне нават узнікла ад-
чуванне, што гэты помнік ніко-
му не патрэбны і камунальныя 
службы яго не даглядаюць, як 
павінны былі б рабіць. Але ня-
даўна, пасля майго чарговага, 
больш настойлівага звароту, 
мне патэлефанавалі з аддзе-
ла культуры гарвыканкама і 
паабяцалі, што зоймуцца гэ-
тай праблемай — звернуцца 
ў «Жылкамгас» і гэтак далей. 
Атрымліваецца, часам уладам 
трэба паказваць на існуючыя 
праблемы, бо самі яны не за-
ўсёды іх заўважаюць.

Між тым такога помніка, як у 
Бабруйску, няма больш нідзе ў 
Беларусі. І да яго можна было б 
праяўляць большую ўвагу.

АлЯКсАНдР 
мсЦІслАўсКІ

у белаазёрску збіраюцца збудава-
ць завод па вытворчасці свінцу.

Старшыня Берасцейскага абласнога 
аддзялення руху «За свабоду» Зміцер 
Траццяк атрымаў адказ з Бярозаўскага 
райвыканкама наконт будаўніцтва ў Бе-
лаазёрску завода па вытворчасці свінцу.

Спадар Траццяк дасылаў запыт у рай-
выканкам, каб даведацца, ці праводзіліся 
ў Белаазёрску грамадскія слуханні з мэ-
тай абмеркавання з жыхарамі пытанняў, 
што звязаны з адкрыццём шкоднай вы-
творчасці.

У адказе райвыканкама актывісту 
паведамляюць: «У сувязі з тым, што гра-
мадскасць не звярнулася з заявай пра 
неабходнасць правядзення сходу па аб-
меркаванні справаздачы аб ацэнцы ўзд-
зеяння на навакольнае асяроддзе аб’екта 
“Завод па вытворчасці свінцу і сплаваў” 
у мясцовыя выканаўчыя і распарадчыя 
органы да 20 жніўня 2011 года, г.зн. на 
працягу 10 працоўных дзён ад апубліка-
вання паведамлення аб грамадскіх аб-

меркаваннях, сход па абмеркаванні не 
праводзіўся».

Зміцер Траццяк кажа, што такім адка-
зам ён зусім не задаволены: «Зразумела, 
ніхто ж і не звернецца, бо інфармацыі пра 
гэта мала, людзі не ведаюць, ніхто на сход 
нікога не запрашаў. Як звычайна, у нас 
усё робіцца ўпотайкі, хоць такім чынам 
улады паказваюць сваё стаўленне да про-
стых жыхароў».

nn.by

Без санкцыі гРамадсТва

Помнік  як  ахвяРа

Бабруйскі праваабаронца Аляксандр Леаненка:
– Я некалькі гадоў у інтэрнаце быў суседам па пакоі з адзі-

ным, можна сказаць, беларускім дысідэнтам 70-80-х Міхаілам 
Кукабакай. Ён жыў тады ў Бабруйску.

Гэты чалавек, адстойваючы свае правы, правы іншых люд-
зей, правёў 17 гадоў у савецкіх лагерах!

І гэты помнік – у тым ліку і яму.
Такія манументы павінны быць у кожным беларускім горад-

зе і нагадваць усім наступным пакаленням пра дыктатуры як 
адмоўны вопыт народа.

 КАБ Не ПАўТАРАлАсЯ

“…часам уладам трэба 
паказваць на існуючыя 

праблемы, бо самі яны не 
заўсёды іх заўважаюць”.

І нават такі сціплы помнік разбураецца

следсТвА  
не  дАпрАцАвАлА

Паводле матэрыялаў кры-
мінальнай справы аб тэракце 
ў мінскім метро ды іншых вы-
бухах, абвінавачаны Дзмітрый 
Канавалаў самастойна вырабіў 
бомбу ў падвале свайго дома 
на вуліцы Рэпіна ў Віцебску. 
Бомба, якая была ўзарвана ў 
метро 11 красавіка, складала-
ся з асноўнай выбухоўкі, дэта-
нацыйнага выбуховага рэчыва, 
прыстасавання для лоўлі сігна-
лу ад дыстанцыйнага пульта і 
пашкоджваючых элементаў. 
На следчым эксперыменце Ка-
навалаў прадэманстраваў, як 
ён збіраў бомбу, з кампанен-
таў, якія імітавалі рэальныя. 
Але так і не было прадэманс-
травана тое, ці змог бы ён вы-
рабіць выбухоўку і дэтанатар, 
як кажуць, з «чыстага аркуша». 
Пра гэта сказаў Сяргей Хан-
жанкоў, былы савецкі дысі-
дэнт, які адбыў у мардоўскіх 
лагерах тэрмін за спробу 
ўзарваць у Мінску ў 60-я гады 

вежу-радыёглушылку. Спадар 
Ханжанкоў збольшага станоў-
ча адказвае на пытанне, ці маг-
чыма ва ўмовах і са складнікаў, 
якія былі даступны Канавалаву, 
стварыць бомбу, аналагічную 
той, што ўзарвалася ў метро 11 
красавіка.

«Так, гэта магчыма, тым 
больш калі чалавек гэтым зай-
маўся з дзяцінства, — кажа ён. 
— Можна набыць кампанен-
ты проста ў крамах — тую ж 
аміячную салетру, напрыклад. 
Гэта можна было зрабіць і ў 
наш час, адно што салетру не-
магчыма было купіць у краме, 
бо тады лецішчаў было няш-
мат і мінеральныя ўгнаенні ў 
крамах не прадаваліся. Але 
тая ж салетра ляжала кучамі 
на палетках. У нас таксама быў 
варыянт зрабіць выбухоўку з 
салетры».

Паводле следства, для дэ-
танацыі Канавалаў вырабляў 

так званую «кісу» — вельмі 
няўстойлівае рэчыва, якое вы-
рабляецца з ацэтону, сернай 
кіслаты ды іншых кампанен-
таў. Рэцэпт «кісы» быў запіса-
ны ў сшытку Канавалава, які 
знайшлі ў  падвале яго дома. 
Прыстасаванні з падвала Ка-
навалава цалкам забяспечвалі 
працэс вырабу «кісы», палічы-
лі следчыя. Гэты рэцэпт Кана-
валаў нібыта ўзяў з інтэрнэту. 
На думку Сяргея Ханжанкова, 
і тут следства не дапрацавала.

«Яны мусілі даць яму 
камп’ютар і запатрабаваць, 
каб знайшоў там, — гаворыць 
С.Ханжанкоў. — Маўляў, як 
ты тады знайшоў, так і цяпер 
знайдзі».

АбАвяЗковА пАТрэбнА 
выцяжкА

Прафесійны хімік Марга-
рыта, якая прасіла не назы-

ваць яе прозвішча, таксама 
мяркуе, што ўсе неабход-
ныя рэчывы для вырабу 
асноўнай і дэтанацыйнай 
выбухоўкі магчыма набыць 
у адкрытым продажы або 
на рынку, як набываў кісла-
ту Канавалаў. Але што да 
працы ва ўмовах склепа, то 
Маргарыта адзначае:

«Абавязкова патрэбна вы-
цяжка. Абавязкова, бо нады-
хаешся так, што зможаш стра-
ціць прытомнасць. А астатняе 
— справа тэхнікі. Калі чалавек 
думае пра сваё здароўе, то 
абавязкова будзе працаваць з 
вентыляцыяй».

Склеп, у якім, паводле 
следства, рабіў бомбу Кана-
валаў, адмысловай вентыля-
цыі не меў. Паветра выходзі-
ла праз шчыліны ў дзвярах. 
Пасля тэракту ад жыхароў 
дома журналістам стала вя-
дома, што ў пад’ездзе, дзе 
быў склеп Канавалава, часта 
пахла ацэтонам. Між тым у 
судзе гэтыя звесткі не прагу-
чалі.

мусіў мець больШыя 
веды

Віцебскі праваабаронца 
Павал Лявінаў прысутнічаў на 
некаторых пасяджэннях пад-
час працэсу над Канавалавым 
і Кавалёвым. Што думае Павал 
Лявінаў пра тое, ці мог Канава-
лаў зрабіць бомбу?

«У матэрыялах справы ёсць 
вынікі экспертызы, у тым ліку 
адносна бомбы 2008 года, дзе 
сказана, што такую бомбу не 
мог сабраць дылетант і мусілі 
збіраць у лабараторных умо-
вах. І што чалавек мусіў мець 
веды большыя, чым тыя, з 
якімі выступаюць на раённых 
алімпіядах. Так, я не адмысло-
вец, але не веру, што гэта зра-
білі тыя хлопцы».

АлеГ ГРУЗдЗІловІч, 
svaboda.org

дзмітрый канавалаў зрабіў 
выбухоўку і сабраў бомбу ў склепе 
свайго дома. Гэта сцвярджае 
крымінальная справа аб тэракце 
ў мінскім метро, якая цягам двух 
месяцаў разглядалася ў вярхоў-
ным судзе. ці сапраўды магчыма 
зрабіць выбухоўку ва ўмовах, 
якія пазначаны ў крымінальнай 
справе?

Той красавіцкі выбух пакінуў занадта шмат пытанняў

ці мог сТваРыць БомБу  
канавалаЎ?


